
Lembrar e pór en valor o papel da muller no rural 
é fundamental non só na súa efeméride, senón du-
rante todos os días do ano. E é que esta figura non 
sempre viu recoñecido o seu traballo e a súa con-
tribución no campo e na produción agrogandeira. 
Na maioría dos casos, malia á súa importancia, o 
seu labor estaba, e incluso segue estando, invisibi-
lizado, polo que debe enfrontarse a grandes desa-
fíos como a falta de recursos ou a dificultade de ac-
ceso á propiedade da terra. 

Por razóns como estas nacen entidades como 
a Asociación de Mulleres Rurais da Comarca de 
Melide, un colectivo formado por máis de 900 mu-
lleres que, ademais de actuar como altofalante dun 
sector, loita pola melloras dos dereitos das mulle-
res en todos os ámbitos. 

«Para esta data decidimos facer unha gran 
xuntanza entre socios e directivos para reflexionar 

e debater sobre a situacións que estamos a vivir», 
explica a presidenta da asociación, Aurora Fer-
nandez.«As mulleres rurais merecen ser recoñe-
cidas e aínda quedan moitas cuestións que lle ati-
nan que se poden mellorar. Hai lugares nos que 
por exemplo non poden ter conexión a Internet 
nos seus fogares», sinala. 

Día Internacional das Mulleres Rurais

CEDIDA

Algunhas das socias da asociación melidense.

«As mulleres rurais 
merecen ser recoñecidas»  
Na comarca Melide existe unha asociación de máis de 
900 integrantes que loita polos dereitos deste colectivo

IAGO RODRÍGUEZ 
Melide

Nunha data tan especial como o Día Internacio-
nal das Mulleres Rurais, o Concello de Dodro non 
puido amencer cunha nova mellor que a máis 
que posible refundación da Asociación Malvalila, 
unha entidade que estivo en funcionamento den-
de o ano 2008 ata o 2020 desenvolvendo activi-
dades de todo tipo, pero que viu truncada a súa 
operatividade coa chegada da pandemia. 

Con todo, os dodrenses sempre tiveron 
presentes as raíces que sementaron esas mu-
lleres para manter con vida e ánimo o munici-
pio e garantir os sorrisos das veciñas, polo que 
o Concello, coa colaboración da xente que de-
sexe coller o bastón da loita pola igualdade e 
de ofrecer novas iniciativas dirixidas ás mulle-
res de Dodro, decidiron que tiñan que volver a 
dar vida á Asociación Malvalila. 

Deste xeito, segundo explica Isabel Queiruga, 

unha das socias da entidade, organizaron unha 
primeira reunión coas novas socias para perfilar 
as ideas e actividades que buscarán ofrecer nes-
ta nova andadura. «A poboación de Dodro é dis-
persa, por iso é importante organizar talleres ou 
saídas para que as mulleres poidan entreterse 
dalgunha maneira», indica Queiruga.

CEDIDA

Anteriores socias da asociación dodrense.

Dodro busca refundar a 
Asociación Malvalila

A primeira reunión coas mulleres interesadas en volver 
a poñer en funcionamento a entidade foi próspera

IAGO RODRÍGUEZ 
Dodro

Día Internacional da Muller Rural
15 de outubro

Día Internacional da Muller Rural

Día Internacional das Mulleres Rurais

Con motivo do Día Internacional da Muller Ru-
ral, o Concello de A Estrada ofrece hoxe unha 
variada programación para enxalzar o apode-
ramento feminino nun ámbito no que o papel 
das mulleres sempre foi crucial. 

A cita dará comezo ás 11.30 horas da man 
de distintas asociacións de mulleres, onde unha 
representante de cada colectivo fará a compra no 
Novo Mercado co chef Álex Iglesias para apoiar 
o mercado de proximidade e a produción local. 

Ademais, gozarán dunha variada oferta de 
produtos de cercanía que logo prepararán nun 
showcooking e probarán nunha degustación. 

A celebración continuará pola tarde na Sala 
MOME, onde as irmáns Dolores e Rosario Ga-
mallo, dedicadas ao subministro de leña para 
chemineas e cociñas, xunto Marisa Diéguez, pro-
dutora de mazás para a elaboración de sidras, 

compartirán as súas experiencias de vida como 
emprendedoras no rural estradense.  

Figuras como estas son o exemplo de que na 
actualidade existen mulleres cualificadas para de-
senvolverse con destreza e profesionalidade en 
sectores tradicionalmente masculinizados e que, 
hai anos, serían inalcanzables para moitas delas.

CEDIDA

Mulleres estradenses recolectando mazás.

O exemplo de tres mulleres 
do rural da Estrada

O Concello organiza un programa que inclúe as 
experiencias de veciñas dedicadas á leña e ás mazás

REDACCIÓN 
A Estrada

Para destacar o Día Internacional da Muller Ru-
ral, o Centro Social de Maiores de Touro acolle 
hoxe unha charla-coloquio dedicada a com-
partir experiencias e reflexións sobre a evolución 
da muller no rural ao longo dos anos. 

Na actividade, que comezará ás 11.00 horas, 
as protagonistas son as propias mulleres do mu-
nicipio, que falan sobre como cambiou a súa vi-
da dende que eran novas ata hoxe: os costu-
mes, o traballo, o papel na familia e na comuni-
dade, e tamén os desafíos aos que se enfronta-
ron e aqueles que aínda quedan por diante. 

Desde o Concello explican que esta activida-
de forma parte das conmemoracións habituais 
que se realizan no centro, «un espazo familiar e de 
encontro» no que, en datas sinaladas, se organi-
za unha pequena charla-café para fomentar o 
diálogo e a participación. Nesta ocasión, o 

obxectivo da xornada é dar voz ás mulleres rurais, 
recoñecendo o seu esforzo e contribución ao de-
senvolvemento das parroquias de Touro e á pre-
servación da súa identidade. O encontro serve 
tamén para reflexionar sobre os desafíos e trans-
formacións que viviron ao longo dos anos, sendo 
testemuñas e protagonistas dos grandes cam-
bios sociais, familiares e culturais do rural galego.

CEDIDA

Reunión no Centro Social de Maiores de Touro

A pegada feminina na 
evolución de Touro

Varias veciñas compartirán a súa achega ao 
desenvolvemento rural no Centro Social de Maiores

REDACCIÓN 
Touro

www.aestrada.gal

Día da
Muller Rural

Día Internacional das Mulleres Rurais

En Val do Dubra, o latexo da vida sempre tivo 
acento de muller. Aquelas que traballaron arreo na 
terra, no gando e no fogar, que fixeron posible o 
sustento das familias e a continuidade das aldeas. 
Mulleres que, sen facer ruído, levantaron un mun-
do enteiro coas súas mans, co esforzo diario e 
coa sabedoría herdada das súas nais e avoas. 

Foron e son as verdadeiras arquitectas do rural: 
coidaron hortas, criaron animais, amasaron pan e 
tamén atoparon tempo para rir, cantar e celebrar a 
vida. Nas feiras, como as Feiras do Abril, eran prota-
gonistas silenciosas vendendo produtos, intercam-
biando consellos, axudándose unhas a outras e 
mantendo viva a economía local cando apenas se 
falaba de igualdade ou dereitos. 

As súas historias, transmitidas de boca en boca, 
falan de resistencia e comunidade. Mulleres como 
Manola de Parente, Carmen do Curro ou Lola da 

Rocha representan a memoria viva dun tempo no 
que o esforzo cotián era tamén unha forma de amor. 
A través delas recoñecemos a todas as dubresas 
que fixeron da súa vida unha semente. 

Hoxe, no Día da Muller Rural, Val do Dubra ren-
de homenaxe a todas esas mulleres traballadoras 
que deron e seguen a dar vida á nosa terra.

CEDIDA

Dubresas gozando da música das pandeiretas.

Mulleres que sementan 
futuro en Val do Dubra
O seu día a día no rural, transmitido ao longo de 

xeracións, é imprescindible para o benestar do sistema

IAGO RODRÍGUEZ 
Val do Dubra

As asociacións de mulleres rurais teñen unha 
enorme importancia no desenvolvemento so-
cial e económico de Galicia e na promoción da 
igualdade de xénero. Grazas a estas entidades 
moitas mulleres poden ser escoitadas e pode 
recoñecerse o seu papel crucial no campo, 
deixando de estar invisibilizadas nas políticas ou 
nas decisións comunitarias. 

No entanto, tamén supoñen unha importante 
rede de apoio, posto que ao formar parte dun 
mesmo grupo, moitas delas poden gozar dun es-
pazo de encontro no que compartir os seus sabe-
res, coñecementos ou prácticas.  

Deste modo, contribúese a garantir a continui-
dade dunha identidade colectiva ligada á terra e á 
historia local. Unha das agrupacións que compar-
te esta filosofía é a Asociación de Mulleres Loita-
doras de Oroso, unha entidade que organiza ta-

lleres artesanais de todo tipo e que busca conti-
nuamente novas alternativas coas que innovar.  

«Proximamente queremos facer obradoiros 
de plantación de hortas, de gancho e de cociña», 
comenta a súa presidenta, Mari Carmen López, a 
cal ten claro que «a muller rural non pode desapa-
recer. A sociedade debe recoñecer o noso labor 
en todos os ámbitos».

CEDIDA

Socias da asociación de Mulleres de Oroso.

«A sociedade debe 
recoñecer o noso labor»

As asociacións de mulleres rurais como as Loitadoras 
de Oroso supoñen un altofalante e unha rede de apoio

IAGO RODRÍGUEZ 
Oroso

CONCELLO
DE OROSO

Día Internacional da Muller RuralDía Internacional da Muller Rural

EN AGRADECEMENTO ÁS DUBRESAS
POLA VOSA ACHEGA E ESFORZO

Día Internacional da Muller Rural

15 de outubro

Día Internacional das Mulleres Rurais

O pobo de Buño (Malpica) porá en valor a im-
portancia das mulleres rurais o próximo sába-
do nesta semana tan especial na que, no día 
de hoxe, lémbrase e recoñécese o traballo 
deste colectivo en ocasións esquecido por 
gran parte da sociedade. 

Desta volta, organizarase un evento espe-
cial no CEIP Joaquín Rodríguez Otero, onde 
se impartirán catro obradoiros simultáneos, 
dende as 16.30 ata as 20.00 horas, nos que 
as asistentes volverán no tempo para desem-
peñar algúns dos oficios e tarefas que moitas 

destas mulleres exerceron ao longo da histo-
ria. A entrada será gratuíta e haberá dez mu-
lleres por posto para ensinar as actividades. 

Concretamente, desenvolverase un obradoi-
ro de macramé, outro de manipulación de coiro, 
outro de decoración de pezas de barro e un de 
creación de xabóns artesanais. 

«O bonito desta xuntanza é que acoden fami-
lias enteiras, avóas, nais e netas, e pódese ver 
nun mesmo lugar a varias xeracións de mulleres 
rurais. Ademais, cada unha pode levar consigo 
as súas creacións artesanais», comenta Olaya 
Trigo, membro da asociación Visibles, que orga-
niza esta iniciativa en colaboración coa Asocia-
ción de Veciños O Quinteiro de Buño.

CEDIDA

Participantes nos talleres do ano pasado nesta parroquia de Malpica.

Buño organiza catro 
obradoiros artesanais 

Nos talleres ensinaranse algúns dos oficios que máis 
desempeñaron as mulleres do rural ao longo dos anos

IAGO RODRÍGUEZ 
Malpica

No marco do Día da Muller Rural, Camariñas 
acolle hoxe ás 19.00 horas, no Museo do 
Encaixe, unha nova edición de Conversas 
Abertas, un encontro con mulleres que escri-
ben, investigan, comunican e transforman a 
sociedade desde o pensamento feminista.  

Durante aproximadamente unha hora, di-
vulgadoras e activistas culturais compartirán 
as súas experiencias, desafíos e visións so-
bre a vida no rural, a cultura e o activismo, 
creando un espazo de reflexión sobre os lími-
tes, as oportunidades e as redes necesarias 

para facer memoria e construír futuro. 
O panel está integrado por mulleres referen-

tes en distintos ámbitos: Noelia Teijeiro, técnica 
de Igualdade do Concello de Camariñas; Be-
lém Tajes, cantante e investigadora musical; Vi-
ki Rivadulla, artista plástica e referente na cultu-
ra galega en feminino; e as percebeiras e redei-
ras Yaqui Lista e Lita González. Cada unha de-
las achega unha perspectiva única, desde o 
traballo no territorio, nas escolas, nas redes ou 
nos medios, poñendo en valor a diversidade de 
voces e experiencias das mulleres galegas. 

O público poderá participar activamente no 
debate, facendo as preguntas e reflexións que 
lles esperten interese.

CEDIDA

Mulleres percebeiras.

Camariñas acolle 
‘Conversas Abertas’

Trátase dun espazo para reflexionar e compartir 
experiencias sobre feminismo, cultura e ruralidade

REDACCIÓN 
Camariñas

DÍA INTERNACIONAL DA MULLER RURAL

18 de outubro de 16:30 a 20:00
C.E.I.P. JOAQUÍN RODRÍGUEZ OTERO · BUÑO · A CORUÑA

Reservas no teléfono 687 99 66 33

Obradoiro de Macramé - VIVO MACRAMÉ
Obradoiro de coiro - RAKELÚA

Obradoiro de decoración de peza de barro - LUZ DE MOREIRA
Obradoiro de xabón artesanal - CASA MATRICARIA

· ACTIVIDADES GRATUÍTAS ·

Día Internacional 
da Muller Rural
Día Internacional 
da Muller Rural

15 de outubro15 de outubro

Día Internacional das Mulleres Rurais

A gran maioría de mulleres que se ga-
ñan a vida realizando tarefas no campo 
en moitos casos son herdeiras dunha 
tradición familiar que as enche de orgu-
llo. Un claro exemplo disto é a vicepresi-
denta de CLUN, a principal cooperativa 
láctea de Galicia, Carmen Rodríguez, 
que tamén é a presidenta da Asociación 
Mulleres de Seu, formada no Concello 
de Ames. 

Ela mesma sabe de primeira man o 
que significa ser gandeira e, por isto, leva 
anos traballando para dar visibilidade ao 
papel feminino no medio rural e fomentar 
a súa participación. «As mulleres son des-
pensa de sabedoría», afirma. «Temos co-
ñecementos que transmitimos de xera-
ción en xeración, e agora toca aplicalos á 
innovación e á sostibilidade», apunta.  

Arredor do 50% do leite empregado 
nas marcas incluídas nas cooperativa 
CLUN, Clesa, Feiraco e Únicla A2, proce-
de de gandarías lideradas por mulleres. 
Este dato, para Rodríguez, «demostra que 
estamos transformando o sector desde 

dentro, con coidado e visión de futuro». 
Nesa intención por transformar o sector 
naceu a Asociación Mulleres de Seu, a cal 
define  como «un espazo para compartir 
experiencias, formarnos e profesionalizar-
nos», indica, «pero tamén para motivar ás 
socias a participar de maneira activa na 
cooperativa».

CLUN

Carmen Rodríguez, presidenta da Asociación.

«As mulleres son 
despensas de sabedoría»
A Asociación Mulleres de Seu de Ames leva anos 

traballando para destacar o papel feminino no rural

REDACCIÓN 
Ames

Na actualidade, como vén sendo costume 
dende o ano 2008, celébrase o Día Interna-
cional das Mulleres Rurais, unha data sina-
lada que serve para recoñecer e poñer en 
valor o papel fundamental que levan a cabo 
as mulleres no ámbito rural. 

Se existe un lugar en Galicia no que o labor 
da muller rural está especialmente enraizado, 
ese é Rois, localidade pioneira no movemen-
to de empoderamento feminino no campo. 

Neste contexto, no ano 1985 fundouse a 
Asociación de Mulleres Rurais de Urdilde, a pri-

meira na historia de Galicia e que sentou pre-
cedente en España. Posteriormente, en 1990 
constituíuse a Asociación de Mulleres Rurais 
de Ermeldo e, en 1994, a Asociación de Amas 
de Casa de Rois. Na actualidade, entre as tres 
entidades suman máis de 450 integrantes. 

Inicialmente, estas entidades centrábanse 
en promover que as mulleres saísen da casa 
e tivesen acceso a formarse, pero hoxe en día 
o seu labor é máis social e comunitario. 

O seu forte papel dinamizador e socializa-
dor serviu de axuda para moitas do colecti-
vo, posto que abre a porta a que entre elas 
poidan manter contacto e fortalecer lazos 
entre si.

CEDIDA

Unha muller nun dos seus terreos.

Rois, o pioneiro galego na 
defensa da muller rural

O municipio viu nacer en 1985 á Asociación de 
Mulleres Rurais de Urdilde, a primeira da comunidade

IAGO RODRÍGUEZ 
Rois

Día da
Muller
Rural
15 de outubro

Grazas ás mulleres do noso
concello polo seu traballo, 

a súa dedicación e a súa forza
Día da
Muller
Rural
15 de outubro

Grazas ás mulleres do noso
concello polo seu traballo,

a súa dedicación e a súa forza

Día Internacional das Mulleres Rurais

O día de hoxe, 15 de outubro, non é unha 
data calquera, pois celebrase o Día Inter-
nacional das Mulleres Rurais, unha cita 
que enxalza a profunda relevancia deste 
importante colectivo e que moitos munici-
pios aproveitan para poñer en marcha ini-
ciativas orixinais para visibilizar o seu labor. 

Un deles é Vimianzo, que non quixo 
deixar pasar a ocasión para reivindicar a 
súa figura  participando no VIII Ciclo Na-
cional de Cine e Mulleres Rurais, unha 
mostra de cine itinerante na que se pro-
xectan películas protagonizadas por mu-
lleres que viven nos espazos rurais para 
destacar o seu papel vertebrador, social e 
económico tanto en grandes cidades co-
mo en pequenos pobos a través da gran 
pantalla. 

Deste modo, previse proxectar esta 
tarde, a partir das 19.00 horas no audito-
rio municipal da capital de Terras de So-
neira, o filme Los Destellos, dirixido pola 
cineasta Pilar Palomero.  

Desde o Concello sinalan que é «unha 
honra formar parte, un ano máis, dun pro-

xecto nacional tan importante e no que se 
reivindica o papel das mulleres rurais». En-
gaden ademais que «o cine é unha ferra-
menta moi poderosa e agrádanos empre-
gala para poder poñer en valor algo tan 
importante».

LOS DESTELLOS

Unha das escenas da película.

Vimianzo usa o cine para 
reivindicar a muller rural
O auditorio municipal acollerá a proxección do filme 

‘Los Destellos’, de Pilar Palomero, ás 19.00 horas

REDACCIÓN 
Vimianzo

Dende o Concello de Dumbría queren 
aproveitar a xornada de hoxe, no que se 
celebra Día Internacional das Mulleres 
Rurais, para reafirmar o seu compromi-
so coa igualdade e o seu desexo de se-
guir traballando para fomentar o seu em-
prego e emprendemento como impulso-
ras do desenvolvemento económico, 
social e cultural. 

No seu comunicado en redes sociais 
destacan o lema Sen elas non existiría 
pasado, presente, nin futuro e expoñen 
os compromisos que promoven para 
mellorar a situación que viven algunhas 
destas mulleres, como promover o seu 
benestar físico, psicolóxico e emocio-
nal, loitar contra a soidade non desexa-
da, ou recoñecer o seu valor como piar 
fundamental no desenvolvemento sos-
tible. Unhas accións que buscan agra-
decer o efecto transformador positivo 
que producen nas sociedades e na hu-
manidade. 

«No Concello de Dumbría sentímo-
nos orgullosas e orgullosos da identida-

de rural que caracteriza o noso munici-
pio. Aquí, cada recuncho do territorio 
garda historias de mulleres fortes e va-
lentes que traballan, coidan, empren-
den, innovan e transmiten valores que 
fan da nosa terra un lugar vivo, único e 
especial», din.

IÑAKI OSORIO

Agricultoras traballando nunha horta.

Sen elas, non habería  
presente nin futuro

 Dumbría honra ás mulleres rurais como unha parte 
esencial da identidade do municipio

REDACCIÓN 
Dumbría

Día da
Muller Rural
www.vimianzo.gal

Día Internacional 
da Muller Rural

15 de outubro

